
Bhaje Bharatam

ப⁴ஜே பா⁴ரதம்

ஸதா³ஜ்ஞாநவித்⁴வம்ஸகாரீ மநோஜ்ஞ:

ஸமாலோக்யதே யத்ர வாணீ-விஹார: ।
வித⁴த்தே ஸ்வமித்ரம் ச ய: ப்ராணிமாத்ரம்
ப⁴ஜேऽஹம் முதா³ பா⁴ரதம் தம் ஸ்வதே³ஶம் ।
ப⁴ஜே தம் முதா³ பா⁴ரதம் தி³வ்யதே³ஶம் ॥ 1॥
குடும்ப³ம் த⁴ரித்ரீ த³யா யஸ்ய மித்ரம்
மநுஷ்யத்வஸேவா யதீ³யோऽஸ்தி த⁴ர்ம: ।
அஸத்யம் ச ஶத்ரு:ஸமஸ்தேऽபி லோகே
ப⁴ஜேऽஹம் முதா³ பா⁴ரதம் தம் ஸ்வதே³ஶம் ।
ப⁴ஜே தம் முதா³ பா⁴ரதம் தி³வ்யதே³ஶம் ॥ 2॥
ப்ரஜாதந்த்ரரக்ஷா யதீ³யம் ஹி லக்ஷ்யம்
திதிக்ஷா யதீ³யாஸ்தி ஸம்ஸாரகீ³தா ।
ததை²வார்ஜவம் யஸ்ய வித்தம் வரேண்யம்
ப⁴ஜேऽஹம் முதா³ பா⁴ரதம் தம் ஸ்வதே³ஶம் ।
ப⁴ஜே தம் முதா³ பா⁴ரதம் தி³வ்யதே³ஶம் ॥ 3॥
ஸ்வகீயாம் பு³பு⁴க்ஷாம் பிபாஸாம் நியம்ய
ஸதா³ ரக்ஷிதா யேந பீ⁴தா: ப்ரபந்நா: ।
யமாஹுர்வித³க்³தா⁴ஸ்ததா² ஶாந்திதூ³தம்
ப⁴ஜேऽஹம் முதா³ பா⁴ரதம் தம் ஸ்வதே³ஶம் ।
ப⁴ஜே தம் ஸுதா³ பா⁴ரதம் தி³வ்யதே³ஶம் ॥ 4॥
ந மம்லௌ யதீ³யம் முக²ம் நி:ஸ்வதாயாம்
விமூட⁴ம் சித்தம் ச வித்தோபலாபே⁴ ।
ஸதா³ தா³நஶீலஶ்ச யோ யாசகேப்⁴யோ
ப⁴ஜேऽஹம் முதா³ பா⁴ரதம் தம் ஸ்வதே³ஶம் ।
ப⁴ஜே தம் முதா³ பா⁴ரதம் தி³வ்யதே³ஶம் ॥ 5॥

ப⁴ஜே பா⁴ரதம்

ஸ்பு²ரத்³ரத்நஸங்காஶவித்³வத்³வரேண்யை:
ஸமாராதி⁴ஸாநேக ஶாஸ்த்ரைஶ்ச ஶிஷ்யை: ।
க³பீ⁴ரைஶ்ச சித்தை:ஸதா³லங்க்ரு’தோ யோ ।
ப⁴ஜேऽஹம் முதா³ பா⁴ரதம் தம் ஸ்வதே³ஶம் ।
ப⁴ஜே தம் முதா³ பா⁴ரதம் தி³வ்யதே³ஶம் ॥ 6॥
க்வசிஜ்ஜாஹ்நவீ துங்க³வீசி: ப்ரஸந்நா
க்வசித்³பா⁴நு ஜாகோ³மதீவ்யாஸஶிப்ரா: ।
க்வசிந்நர்மதா³யௌவநஶ்ரீ: யத³ந்தோ
ப⁴ஜேऽஹம் முதா³ பா⁴ரதம் தம் ஸ்வதே³ஶம் ।
ப⁴ஜே தம் முதா³ பா⁴ரதம் தி³வ்யதே³ஶம் ॥ 7॥
க்வசித்³வீரபுஞ்ஜ:ஸமுத்ஸாஹதீ⁴ர:
க்வசிந்நேத்ரு’வர்க:³ ப்ரஜோத்³ போ³த⁴ரக்த: ।
க்வசிச்சீ²லவாந் யத்ர ஸங்கோ⁴ முநீநாம்
ப⁴ஜேऽஹம் முதா³ பா⁴ரதம் தம் ஸ்வதே³ஶம் ।
ப⁴ஜே தம் முதா³ பா⁴ரதம் தி³வ்யதே³ஶம் ॥ 8॥
க்வசித்³விஜ்ஞகோ³ஷ்டீ² க்வசிச்சா²ஸ்த்ரசர்சா
க்வசித்காவ்யஸந்த்⁴யா க்வசிந்நாட்யவேலா ।
க்வசித்³கீ³திகா³நம் ச யஸ்ய ஸ்வபா⁴வோ
ப⁴ஜேऽஹம் முதா³ பா⁴ரதம் தம் ஸ்வதே³ஶம் ।
ப⁴ஜே தம் முதா³ பா⁴ரதம் தி³வ்யதே³ஶம் ॥ 9॥
கலா காலிதா³ஸஸ்ய பா³ணஸ்ய வாணீ
ரவீந்த்³ரஸ்ய கீ³திர்விவேகஸ்ய வாணீ ।
லதா-தாநஸேந-ஸ்வரா யத்ர முக்³தா:⁴
ப⁴ஜேऽஹம் முதா³ பா⁴ரதம் தம் ஸ்வதே³ஶம் ।
ப⁴ஜே தம் முதா³ பா⁴ரதம் தி³வ்யதே³ஶம் ॥ 10॥
நிவாஸ:ஸதாமாஶ்ரய:ஸத்³கு³ணாநாம்
ஜராம்ரு’த்யுஹீந: ப்ரக்ரு’த்யா விலாஸ: ।
ததா²ஸச்சிதா³நந்த³ஸேவாபரோ யோ
ப⁴ஜேऽஹம் முதா³ பா⁴ரதம் தம் ஸ்வதே³ஶம் ।
ப⁴ஜே தம் முதா³ பா⁴ரதம் தி³வ்யதே³ஶம் ॥ 11॥

த⁴நம் வித்³யதேऽத்⁴யாத்ம்யஸம்ஜ்ஞம் யதீ³யம்
ஜக³த்³து:³க²ஸங்கா⁴தவித்⁴வம்ஸத³க்ஷம் ।
கலா யஸ்ய சேதோஹரா பா⁴ந்தி லோகே
ப⁴ஜேऽஹம் முதா³ பா⁴ரதம் தம் ஸ்வதே³ஶம் ।
ப⁴ஜே தம் முதா³ பா⁴ரதம் தி³வ்யதே³ஶம் ॥ 12॥
கலாஜ்ஞாநவிஜ்ஞாநவாணிஜ்யஶோதை⁴-
ஸ்ததா² கல்பநாபா⁴வநாதர்கபோ³தை:⁴ ।
த்ரிலோக்யாம் த்ரிகாலே ப்ரபா⁴பா⁴ஸுரோ யோ
ப⁴ஜேऽஹம் முதா³ பா⁴ரதம் தம் ஸ்வதே³ஶம் ।
ப⁴ஜே தம் முதா³ பா⁴ரதம் தி³வ்யதே³ஶம் ॥ 13॥
அதீதம் ப⁴விஷ்யத்ததா² வர்தமாநம்
ஜக³த்ப்ரேரணாதா³யகம் வை யதீ³யம் ।
சதுர்வர்க³ஸித்³தி⁴ம் தி³ஶந் ய: ப்ரஸித்³தோ⁴
ப⁴ஜேऽஹம் முதா³ பா⁴ரதம் தம் ஸ்வதே³ஶம் ।
ப⁴ஜே தம் முதா³ பா⁴ரதம் தி³வ்யதே³ஶம் ॥ 14॥
பவித்ரைர்வ்ரதைருத்ஸவைஸ்தீர்த²ஸங்கை⁴-
ஸ்ததா² த³ர்ஶநஜ்ஞாநசாரித்ர்யபுஞ்ஜை: ।
நவாபி: ⁴ கதா²பி⁴ஸ்ஸம்ரு’த்³த⁴ஶ்ச யோऽஸ்தி
ப⁴ஜேऽஹம் முதா³ பா⁴ரதம் தம் ஸ்வதே³ஶம் ।
ப⁴ஜே தம் முதா³ பா⁴ரதம் தி³வ்யதே³ஶம் ॥ 15॥
க்ஷிபந்நைபலம் பா⁴ஸ்கரம் சார்யப⁴ட்டம்
ஹஸந்-பா⁴க²ட³़ ாபா⁴-நரௌரா-மிஷேண ।
பி⁴லாஈ-பு³காரோஸ்வநைர்யஶ்ச க³ர்ஜந்
ப⁴ஜேऽஹம் முதா³ பா⁴ரதம் தம் ஸ்வதே³ஶம் ।
ப⁴ஜே தம் முதா³ பா⁴ரதம் தி³வ்யதே³ஶம் ॥ 16॥
883

க்வசிச்சஞ்சலாயா: நவீநைர்விலாஸை:

க்வசிச்சா²ரதா³யாஸ்ததா² ஶுக்லஹாஸை: ।
ஸதா³நூதநோ மோத³தே ராஜதே யோ ।
ப⁴ஜேऽஹம் முதா³ பா⁴ரதம் தம் ஸ்வதே³ஶம் ।

ப⁴ஜே தம் முதா³ பா⁴ரதம் தி³வ்யதே³ஶம் ॥ 17॥
க்வசித்³ராஜநீ தேர்விதாநை: ப்ரபூர்ண: ।
க்வசித்³க்³ரு’த்⁴ரகோ³மாயு ஸம்வாத³பூர்ண:

க்வசித்³யஶ்ச ஸாஹித்ய ஸங்கீ³த பூர்ண:

ப⁴ஜேऽஹம் முதா³ பா⁴ரதம் தம் ஸ்வதே³ஶம் ।
ப⁴ஜே தம் முதா³ பா⁴ரதம் தி³வ்யதே³ஶம் ॥ 18॥
க்வசிச்சாடுகாரை: க்வசிந்மாநவித்தை:
க்வசிந்மித்ரகா⁴தை: க்வசித்³பீ⁴த சித்தை: ।
க்வசித்ஸிம்ஹநாதை³ஶ்ச யஶ்சித்ரவர்ணோ
ப⁴ஜேऽஹம் முதா³ பா⁴ரதம் தம் ஸ்வதே³ஶம் ।
ப⁴ஜே தம் முதா³ பா⁴ரதம் தி³வ்யதே³ஶம் ॥ 19॥
நிதாந்தம் விஹீந: கதா³சித்து ய:ஸ்யாத்³
க்³ரு’ஹஸ்போ²டகைர்த³ஸ்யுபி:⁴ ஷிட்³க³ஸங்கை: ⁴ ।
ததா² வஞ்சகைஸ்தஸ்க ரைர்ப்⁴ரஷ்டக்ரு’த்யை:
ப⁴ஜேऽஹம் முதா³ பா⁴ரதம் தம் ஸ்வதே³ஶம் ।
ப⁴ஜே தம் முதா³ பா⁴ரதம் தி³வ்யதே³ஶம் ॥ 20॥
ப³லாத்காரஹத்யாபஹாரப்ரஹாரா:
அஶிக்ஷாவதூ⁴தா³ஹபி⁴க்ஷாப்ரசாரா:
கதா³சித்து லுப்தா: ப⁴விஷ்யந்தி யஸ்மாத்
(அவஶ்யம் விலுப்தா ப⁴விஷ்யந்திம் யஸ்மாத்)।
ப⁴ஜேऽஹம் முதா³ பா⁴ரதம் தம் ஸ்வதே³ஶம் ।
ப⁴ஜே தம் முதா³ பா⁴ரதம் தி³வ்யதே³ஶம் ॥ 21॥
“மதீ³ய:ஸ்வதே³ஶ:” , “ப்ரியம் பா⁴ரதம் மே”
“மதீ³யா ப்ரியா மாத்ரு’பூ⁴மி: பவித்ரா” ।
இதீத்த²ம் த்ரிலிங்க்³யாம் ஜநைர்கீ³யதே யோ
ப⁴ஜேऽஹம் முதா³ பா⁴ரதம் தம் ஸ்வதே³ஶம் ।
ப⁴ஜே தம் முதா³ பா⁴ரதம் தி³வ்யதே³ஶம் ॥ 22॥
ந யத்ராங்குஶ: கஸ்யசித்³வாசி ஶக்யோ
ந வா கார்யஜாதே, ந வா சித்தவ்ரு’த்தௌ ।
விநீதோऽபி ய:ஸ்வாபி⁴மாநவ்ரதோऽஸ்தி

ப⁴ஜேऽஹம் முதா³ பா⁴ரதம் தம் ஸ்வதே³ஶம் ।
ப⁴ஜே தம் முதா³ பா⁴ரதம் தி³வ்யதே³ஶம் ॥ 23॥
மதீ³யா பரிச்சி²ந்நவாணீ யதீ³யாந்
அஶேஷாந் விஶேஷாந் யதா²ர்த²ம் ப்ரகா³தும் ।
அஶக்தாஸ்த்யஶக்தாஸ்த்யஶக்தாஸ்தி நூநம்
ப⁴ஜேऽஹம் முதா³ பா⁴ரதம் தம் ஸ்வதே³ஶம் ।
ப⁴ஜே தம் முதா³ பா⁴ரதம் தி³வ்யதே³ஶம் ॥ 24॥
அஹோ யஸ்ய லோகோத்தரை:ஸ்தோத்ரபுஞ்ஜை:

ரமாகாந்தஶுக்லோऽபி த⁴ந்யோऽத்³ய ஜாத: ।
வித³க்³தா⁴ஶிஷாம் ராஶிபி⁴ர்லால்யதே ச
ப⁴ஜேऽஹம் முதா³ பா⁴ரதம் தம் ஸ்வதே³ஶம் ।
ப⁴ஜே தம் முதா³ பா⁴ரதம் தி³வ்யதே³ஶம் ॥ 25॥
ந யத்ராஸ்து கஶ்சித்³பு³பு⁴க்ஷாபரோ நா
ந வா வாஸஹீநோ ந வாஸோவிஹீந: ।
ந வா ஶோஷித: க்வாபி கேநாபி கோऽபி
ப⁴ஜேऽஹம் முதா³ பா⁴ரதம் தம் ஸ்வதே³ஶம் ।
ப⁴ஜே தம் முதா³ பா⁴ரதம் தி³வ்யதே³ஶம் ॥ 26॥
ப்ரணம்ய: ப்ரணம்யோ மயா ய:ஸ்வதே³ஶ:

ஸதா³ கீர்தநீய:ஸதா³ வந்த³நீய: ।
ஸதா³ வர்த⁴தாம் மோத³தாம் ராஜதாம் யோ
ப⁴ஜேऽஹம் முதா³ பா⁴ரதம் தம் ஸ்வதே³ஶம் ।
ப⁴ஜே தம் முதா³ பா⁴ரதம் தி³வ்யதே³ஶம் ॥ 27॥
உபேக்ஷ்யேத நோ யத்ர வைது³ஷ்யபுஞ்ஜோ
ந வை வர்த⁴தாம் யத்ர தா³ரித்³ர்யபுஞ்ஜ: ।
ததா² து³ர்ப³லாகா⁴த ஆஸ்தாம் ந யத்ர
ப⁴ஜேऽஹம் முதா³ பா⁴ரதம் தம் ஸ்வதே³ஶம் ।
ப⁴ஜே தம் முதா³ பா⁴ரதம் தி³வ்யதே³ஶம் ॥ 28॥
ஜய பா⁴ரதபூ⁴மே ! (ஸம்ஸ்க்ரு’தகாவ்யம்)
ரசநா - டா³ॅ. ரமாகாந்த ஶுக்ல:

